
КИРИШҮҮ

 
Бул баскычта кыргыз тилинин билим берүүнүн мазмуну, көлөмү, окутуунун жолдору жогорку класстарда өтүлүүчү материалдын мазмунан, көлөмүнөн айырмаланат. Бул болсо окуучунун жаш өзгөчөлүгүнө байланышкан. Психология илиминдеги окуучунун жаш өзгөчөлүгүнө ылайык өтүлүүчү материалды өздөштүрүүсүнүн процессин белгилүү машыгуулар жана көнүгүүлөргө калыптанышын жана ээ болушун изилдейт.  Ошондуктан бул баскычта психология илимине таянууга туура келет. Кыргыз тилинен сабак  берген мугалим өтүлүүчү материалдын өзгөчөлүгүнө  жараша лингвистиканын, педагогиканын, психологиянын  закондорун колдонуу аркылуу акырындык менен билим берүүгө туура келет. Бала бакчанын даярдоо топторунда жана 1-3-класстарда окутулуучу тилдик материалдар практикалык мүнөздө, башкача айтканда даярдоо мүнөзгө ээ болсо, 4- класс жана андан жогорку класстарда кыргыз тилин системалуу түрдө окуташат.


Окуучуларга мугалим анализ - синтез методу менен билим берет. Балдарды окутуу жана тарбиялоо маселеси педагогика илимине таандык. Педагогика илиминин дидактика бөлүмү окутуунун жалпы теориялык маселесин үйрөтөт. Дидактикадагы билим берүүнүн илимийлүүлүгү, жеткиликтүүлүгү, көрсөтмөлүүлүгү, сезимдүү түрдө материалды өздөштүрүүсү, окуучунун таанып билүү жөндөмдүүлүгүн активдештирүү, өз бет алдынча билим алууга көнүктүрүү, окутууну турмуш менен байланыштыруу сыяктуу маанилүү принцептери  кыргыз тилин окутуунун методикасында колдонулат.


Мектепке чейинки билим берүүчү мекемелерде көрсөтмөлүүлүк принциби кеңери колдонулат. Улуу дидакт Я.А. Коменский мындан 300 жыл мурда эле көрсөтмөлүүлүк жөнүндө өзүнүн ой - пикирин айткан. Орус педагогу К.Д.Ушинский эне тилдин грамматикасын сезимдүү өздөштүрүүсүн жана тил сабактарында өз алдынча көнүгүүлөрдү иштетүүнүн маанисине токтолгон. Чындыгында мындай көндүмдөргө окуучунун өз алдынча машыгуусу, ой жүгүртүүсүнүн, ойлошунун өсүшүнө түрткү болот. Бул баскычта эне тилин окутуунун негизги максаты болуп окуучунун тил байлыгын өстүрүү, өз оюн ырааттуу, туура берүүгө, жөнөкөй сүйлөм тибине чейинки жазуу иштерине көнүктүрүү болуп саналат. Ал эми тарбиялык мааниси өз элинин эне тилин билген, сүйгөн жана сыймыктанган атуулу болуп өсүшүнө багыт берет. Өз элинин эне тилдик бай казынасынан каада-салт, үрп-адат сыяктуу улуттук менталитетке тиешелүү болгон баалуулуктарды үйрөнүү.
   2. Кыргыз тилинин даярдоо топторунда предмет катары окутулушу.


Мектепке чейинки билим берүүчү мекемелерде кыргыз тилин окутуу даярдоо топторунда жүргүзүлөт. Занятие учурунда балдар кыргыз тилинен жазуу элементтерин, ошондой эле тыбыштар жөнүндө кененирээк түшүнүк алышат. Азыркы учурда кыргыз тилин бала бакчада окутуу колго алынып, ар бир эле бала бакчада ишке ашып жатат десем жаңылышпайм.


Кыргыз тили эне тил болбогон топтордо жалпы Кыргызстанда тил саясатына байланыштуу мамлекеттик тилди үйрөнүү жана үйрөтүү милдети каралат. Мугалим окуучуга күнүмдүк  турмушта пикир алышууга керек болгон лексикалык минимумду  үйрөтөт. Ал үчүн:
1. Кыргыз тилинин тыбыштык түзүлүшү ө, ү, ң, к, г, ж жана созулма үндүүлөрдүн орус тилине болгон катышы.

2. Лексикалык материалды б.а. сөздөрдүн берген мааниси анын башка тилге которулушу, сөз айкашын куроо, мүчөлөрдүн жалганышы, өзгөрүшү, сөздөрдүн орун тартиби сыяктуу материалдар оозеки формада үйрөтүлөт.

Ошондой эле сөздөрдү муунга ажыратып жазуу, сүйлөм куроо, сөздүк диктанттар уюштуруу, 3-5 сүйлөмдөн турган чакан тексттерди айтып берүүгө жана жазууга көнүгүү сыяктуу иш -чаралар аткаралат.


Мектепке чейинки билим берүүчү мекемелерде кыргыз тилин окутуу төмөнкүдөй бөлүктөрдөн турат:
- Тыбыштарды туура атоого үйрөтүү.

-Кептин грамматикалык жактан туура калыптанышы.

-Сөздүк иш.

-Байланыштуу кеп.


Табыштарды туура атоого үйрөтүү.



Табыштарды туура атоого бардык занятиялерде ырааттуу түрдө ишке ашырылат. Эгерде экинчи кенже группанын балдарына тыбыштарды туура, так атоосуна көп көңүл бурулган болсо, ортоңку группанын балдарына да тыбыштарды туура атоосуна көңүл буруу ашыктык кылбайт.



Мында, өзгөчө шаардык, орус тилин жакшы сүйлөгөн балдар менен кыргыз тилинин кээ бир өзгөчөлөнгөн тыбыштарын туура, так атоо иштерин жүргүзүүгө көңүл бурулууга тийиш.


Мисалы: уяң мурунчуларды ң, шыңгырт жарылма Ж, күңгүрт түпчүл жарылма К, шыңгырт түпчүл жарылма Г, тил алды ортоңку баскычтагы эриндүү үндүүлөр Ө, тил алды жогорку баскычтагы эриндүү үндүүлөр Ү, тил алды ортоңку баскычтагы эринсиз үндүүлөр Э.


Балдардын фонетикалык угуусун өнүктүрүүгө ар түрдүү көнүгүүлөр сунуш кылынат, анда бир тыбыштарды айырмалап билүүгө, туура атоого үйрөнүшөт. Мисалы, ү тыбышы катышкан сөздөрдү үнүңөрдү акырын чыгарып айткыла. Жаныбарлардын аталышында Ө, ң тыбыштары катышкан аттарды атагыла. Буга окшогон көнүгүү- тапшырмалар оюн түрүндө өткөрүлөт.

Кептин грамматикалык жактан туура калыптанышы.


Грамматикалык жактан туура сүйлөөгө үйрөтүү бөлүмү экинчи кенже группага караганда орчунду орунду ээлейт. Бул курактагы балдардын ойлоо сезими бир кыйла өсүү стадиясында болот. Балдар буюмдарды жалпылап, белгилери боюнча бөлүштүрүүгө жетишип калышат. Мисалы, кийим- кече, идиш-аяк, үй эмеректери, оюнчуктар, тамак-аш ж.б. Ошондой эле заттардын жекелик санын көптүк санга айландырып айтууга (саат- сааттар, топ-топтор, суу- суулар), буйрук формасындагы сөздөрдү туура колдоно билүүгө (ырдап бер!, сүйлө!), буюмдардын колдонулушуна карата аталышын туура атоого (кант салгыч, нан салгыч, май салгыч) үйрөнүп калышат.
Сөздүк иш.


Сөздүктү  активдештирүүдө ар бир үйрөнгөн сөз түшүндүрүлгөн, аны тиешелүү убакытка өз кебинде колдоно билүүгө үйрөтүү негизги милдеттердин биринен болуп саналарын ар бир тарбиячы жакшы түшүнүүсү зарыл.

Балдардын сөздөрдү туура колдонууга, анын мазмунун түшүнүүгө карата тарбиячы занятияден тышкары дагы тереңдетилген ар кандай иштерди жүргүзүүсү керек. Сейилдөө, экскурсия мезгилиндеги балдардын көргөн- билгендерин занятие маалында такталып, бышыкталып турууга тийши. Бара-бара балдар  карама-каршы маанидеги сөздөр менен таанышышат, балдар аларды сүйлөгөндө өз речинде колдоно баштайт. Мындай учурда, буюмдарды салыштуруу иштеринин жардамы чоң. Мисалы, «бул куурчак чоң, бул куурчак болсо кичине» ж.б.


Ошондой эле этиш сөздөрдү активдештирүүдө ылайыгына жараша занятие мезгилинде суроо берилет: «Шыпыргы менен эмне кылабыз?»(үй шыпырабыз), «кашык менен эмне кылабыз?»(тамак ичебиз)ж.б.

Байланыштуу кеби.



Балдардын байланыштуу кебин өнүктүрүүдө балдар занятие маалында кыска аңгемелерди, жомокторду, сүрөттөн көргөндөрүн айтууга үйрөнүп калат.


Байланыштуу кепти өнүктүрүүдө: кыска адабий чыгармаларды айтып берүү, сүрөттөр боюнча аңгеме жүргүзүү, оюнчуктар жөнүндө айтып берүү сыяктуу иштер ар кандай пайдаланууга тийиш.
3. Мугалимдин иш кагаздарды.

Кыргыз тили бардык баскычтарда окутулууда төмөнкүдөй иш кагаздар колдонулат.

1. Окуу планы;

2. Календарлык план;

3. Сабактын план- конспектиси.   
1. Окуу планы атайын министерство тарабынан бекитилген мамлекеттик документ. Анда өтүлө турган сабактардын жалпы саны, ар бир сабакка бөлүнгөн жыл ичиндеги сааттардын саны, жыйынтыктоочу отчёттуулугу, көлөмү белгиленген. Бул документти жетекчиликке алуу менен ар бир предметтин окутуучусу бир жылга  календардык план түзөт.

2. Календардык план бир предмет боюнча бир жылга ылайыкталып түзүлгөн окутуунун мазмунун камтыйт, б.а., өтүлө турган сабактын темасы, иштеле турган көнүгүүлөр, тапшырма, колдонулучу көрсөтмө куралдар, бериле турган үй тапшырмалар так көрсөтүлөт. Календардык план чейрек-чейректерге бөлүнүп бир теманын окутула турган күнү, айы жазылат. Календардык пландын негизинде журналдар толтурулат. Орто жана жогорку окуу жайларда  календарлык план жумушчу программа деп аталат. Бул документти ар бир мугалим, окутуучу өзү түзөт.

3. Сабактын план конспектиси  ар бир өтүлүүчү сабак үчүн мугалим, окутуучу, «сценарий» түзөт. Бул документ сабактын ырааттуу, системалуу, пландуу болушуна жардам берет. Анда сабактын темасы, сабактын 3 максаты, сабакта колдонулуучу каражаттар, методдор, сабактын формасы аныкталат. Андан соң сабактын жүрүшү саламдашкандан баштап, окуучулар менен коштошконго чейин пландаштырылат. Ал өз ичине сабакты уюштуруу, жаңы билимди түшүндүрүү, алган билимди бышыктоо, жыйынтыктоо, үйгө тапшырма берүү жана билимдерди баалоо этаптарын камтыйт.
4. Сабактын үлгүлөрү

Сабактын темасы: «Күз жана кыш».

Программалык мазмуну: Күз менен кыштын айырмасын сүрөттөрдөн, аңгемелерден, ырлардан айырмалап көргөзүү. Жыл мезгилдери жөнүндө балдардын түшүнүктөрүн кеңейтүү.

Методикалык ыкмалар:

1.Занятие жөнүндө түшүнүк берүү (сүрөттөрдү көрүү, ырларды окуп берүү).

2.Сүрөттөгү көрүнүштөр жөнүндө аңгемелешүү, балдардын оюн угуу.

3.Ырларды көркөм окуп. Күз менен кыштын айырмасын белгилешет.

4.  Ү,ө тыбыштары катышкан сөздөрдү атоо.

5.Занятиени баалоо.


Занятиенин жабдылышы: Жашылчалардын, кышында муз тебүүчү аспаптардын (лыжа, чана, коньки), огородго колдонулуучу аспаптар (күрөк, кетмен, чака) сүрөтү. «Ү», «ө» катышкан буюмдардын сүрөттөрү (өрүк,өтүк, түлкү, төө, гүл ж.б.)


Занятиенин жүрүшү:


Балдар столду тегеректешип отурушат. Столдун үстүндө ар биринде  сүрөттөр турган болот. Тарбиячы балдардын көңүлүн илинип турган сүрөткө бөлөт (Күздүн сүрөтү). Балдардан эмненин сүрөтүн көрүп турушарын, эмне үчүн күз маалы экенин сурайт. Балдардын жообун уккандан кийин өзү жалпылайт. Андан кийин кыш мезгили тартылган сүрөткө балдардын назарын салып, аны дагы биринчи сүрөттөй талдап чыгышат. Балдардын оюнан кийин тарбиячы жалпылайт. «Күз менен кыштын айырмасы бар экен, силер аны атадыңар. Бирок күздүн да, кыштын да мындан көп өзгөчөлүктөрү бар. Жыл мезгилинин кээ бир өзгөчөлүктөрү  менин  столумдагы сүрөттөрдө бар. Эми, кылдаттык менен жакшылап, сүрөттөрдү белгилери боюнча бөлгүлө: бир жагына кыш мезгилин, бир жагына күз мезгилин. Мына мени карагыла, мен өзүмө күз мезгили жөнүндө сүрөттү алдым, жалбырыктар саргарып, мөмө- жемиштер бышып калыптыр. Бул сүрөттү күз мезгилин белгилеген сүрөткө кошолу»,-деп ишти улантат.

Тарбиячы бирден баланы өзүнүн жанына чакырып сүрөт алдырат, ал сүрөттү алып, кайсы мезгил тартылганын айтып, кээ бир өзгөчөлүгүн  тактап кетет. Сүрөттү алган балдар күз же кыш жөнүндө билген бир, эки сап ырларын да айтып берсе болот. Күзүндө же кышында өзүлөрү менен болгон окуяларды айттырса да болот.Ар бир тандалган сүрөттү отурган балдар көрүп, балдардын сүйлөп жатканын угуп турушу керек

  
Занятиенин экинчи бөлүгүндө предметтик сүрөттөр боюнча иш жүргүзүлөт. Майда сүрөттөр ар бир балага таратылып берилет. Мурунтан даярдалган жерге ар бири өзүнүн колундагы сүрөттүн алып барып коёт. Мисалы: өрүктүн сүрөтүн жемиштердин жанына коюп, өрүк жөнүндө билгенин айтып берет. Сөздү атаганда «ө» тыбышын баса көрсөтөт. «ө» катышкан дагы бир - эки сөздү ататса болот. Төөнүн сүрөтүн алган бала аны жаныбарлар бурчуна коёт, ал жөнүндө  айтып берет. Балдардын баары колундагы сүрөттөрдү керектүү жерге чогултканда, занятие бааланып, жыйынтыкталат.
Сабактын темасы: Айбанаттардын талашы.

Сабактын максаты: а) Жаңы теманы окуучуларга жеткиликтүү түшүндүрүү.

б) Шар окууга  сүйлөө речин байытуу б.а.. өз оюн эркин айтып берүүгө үйрөтүү о.э. ырларды жаттатуу менен бирдикте эске тутуусун жакшыртуу.

Сабактын тиби: аралаш

Сабактын жабдылышы: жомоктор, табышмактар, көрсөтмө куралдар.

Сабактын жүрүшү:

А) Уюштуруу
Б) Кайталоо

В) Жаңы сабак

                           


Үйгө берилген тапшырманы сурап кайталоо менен бирдикте жаңы темага көпүрө түзүп түшүндүрүү.


Жаңы теманы түшүндүрүү:

                              -Кана балдар, биздин бүгүнкү өтө турган жомогубуздун аты «Айбанаттардын талашы». Жомокту айта баштайбыз.

Уй, ат, ит- өздөрүнүн кимисин ээси жакшы көрөөрүн талашышат.

                                               -Албетте мени- деди ат. –Анткени буурусун менен маласын тартып берем. Токойдон отун алып келем. Өзү болсо мени минип алып, каалаган жагына барат. Менсиз анын күнү өтпөйт?

-Андай эмес, ал мени өзгөчө жакшы көрөт-деди уй.

-Мен анын бүтүндөй үй бүлөсүн сүтүм менен багам.

-Жок, мени, -деди ит ырылдап.

-Мен анын бардык мал-мүлкүн кайтарып берем?




Баятан бери алардын талашын угуп турган кожоюн акырын келди да, мындай деди: 

- Болбогон талашыңарды койгула. Силердин ар бириңер өз кызматыңар менен баалуусуңар, ошон үчүн мага керексиңер деди?

Бышыктоо:

1.Бул жомок балдар силерге жактыбы?

2. Уй, ат, иттин талашканы туурабы?

3. Уй, ат, иттин кимисин жакшы көрөсүңөр?

Жыйынтыктоо: Жомокту аягы эмне менен бүттү?
1. Сабактын темасы: «Кыргыз комузу».

2. Сабактын максаты: а) Окуучуларды комуз менен тааныштыруу.

Б) Жомокту көркөм окуу, аныи негизги идеясын, сюжетин аныктоо.

В) Окуучуларды адамгерчиликке, жакшы нравага тарбиялоо.

3. Сабактын жабдылышы: а) өрүк комуз

Б) сүрөттөр

4. Сабактын тиби: оюн формасында 

5. Сабактын ыкмасы: аңгемелешүү
6. Сабактын планы: а)сабакты уюштуруу(3 мин.)

Б) Өтүлгөн теманы кайталоо(5)

В) Жаңы сабак(10)

Г) Физминутка(5)

Д) Бышыктоо(13)

Е) Окуучулардын билимин баалоо(5)

7. Сабактын жүрүшү:
 1. Классты уюштуруу

А) Саламатсыңарбы, балдар! Окуу куралдарыңарды алып чыгып, досканы карап тынчтангыла.
2. Өтүлгөн теманы кайталоо:
А) «Өрүкзар»
Б) Өрүкзар кайсы мезгилде гүлдөйт?
В) Өрүкзарда эмне өсөт?
Г) Ушул текстте эмне силерге көбүрөөк жакты?
Д) Тексттин жалпы мазмунун ким айтып берет?
3. Жаңы сабак:

Илгери-илгери бир мергенчи болгон экен, күндөрдүн биринде токойго барып эки ача илинип калган ичегини көрөт. Ал ичегиден жагымдуу музыка угулат. Мергенчи үйүнө барып, жыгачтан чоюп үч кыл жаңы комуз жасап чертет. Мына ушинтип кыргыздын улуттук аспабы комуз пайда болду. Мергенчинин аты Камбаркан болгондуктан, ошондон улам «Күүнүн башы Камбаркан» деп аталып калат.

3. Бышыктоо: а) Тексти  чынжырча түрүндө окутуу.
б) Комуз жөнүндө ыр айттыруу: 

Үч буроо жалгыз тээк үч кыл комуз,

 Чертилбейт күүгө келбейт чебер колсуз.

 Дирилдеп кылдарына кол тийгенде,

 Чиркин ой ээрип кетет тоңгон муз.

В) Табышмак таптыруу:
1. Ичи ичинде, ичегиси тышында.
2. Толгой тартып кулагын, толгон күүнү угасың. 

Г) Кроссворд толтуруп, балдардын түшүнүгүн бышыктоо.

Физминутка

Биз жазабыз, биз жазабыз, биздин колубуз чарчайт. 
Кичинеден эс алабыз, а бирок кайра жазабыз.

 Жыйынтыктоо.


Демек, комуз кыргыз элинин улуттук аспабы, комуз менен түркүн күүлөрдү, ырларды чертсе болот. Ал өрүктөн чабылат, үч кылы, үч кулагы, 1 тээги болот, баарыбызга түшүнүктүү болдубу, балдар?
7. Үй тапшырма: а) Текстти окуп келүү.
                              б) Комуз жөнүндө ыр жазып келүү.
в) Тексттен жаңы сөздөрдү алиппе дептерге көчүрүп жаздыруу.
8. Окуучулардын билимин баалоо. а) Ыр, табышмак, кроссворду таап жооп айткан активдүү балдарга баа коюлат.

Саламатта баргыла, балдар, бүгүнкү сабак аяктады.

Занятиенин темасы: Жемиштер (Дидактикалык оюн).

Программанын мазмуну: Жашылчалар жөнүндө балдардын түшүнүктөрүн калыптандырууну улантуу. Алардын аталышын, өңү- түсүн, даамын, мүнөздүү белгилерин билүүгө үйрөтүү

Методикалык ыкмалар:

1. Занятие жөнүндө түшүнүк.
2. Жашылчаларды сүрөттөн таанып билүү (жаңы тема).
3. Жашылчалар жөнүндө табышмактарды, ырларды айттыруу.
4. Занятиенин экинчи бөлүгү: «а» тыбышын айтууда артикуляциялык аппараттардын тууралыгын бышыктоо.

5. Занятиени баалоо.


Занятиенин жабдылышы: түстүү карандаштар, жашылчалар, сүрөттөр, кээ бир сүрөттөр кесилген, жашылчанын контуру тартылган сүрөттөр, аларды балдар түстүү карандаш менен боёшот. Сюжеттүү сүрөттөр. «А» тыбышы катышкан сөздөр.

Занятиенин жүрүшү.

Тарбиячы:- Балдар, биз бүгүн силер менен жашылчалар дүйнөсүнө барабыз. Столдун үстүндөгү карточкаларды карагыла. Кайсы жашылчалардын сүрөтүн көрүп турасыңар? Кесилген сүрөттөрдөн контуру тартылган жашылчалар таанылат, аталат. Кесиндилерди бириктирип бүтүн сүрөттөр түзүлөт. Аталган жашылчалардын өңү-түсү, өскөн жери, даамы белгиленет, сүрөттөр боёлот.


Тарбиячы:- Эми, балдар, кызыктуу сүрөт көрөбүз, менин оюмча сүрөтчү жашылча-жемиштерди жакшы көрөт окшойт. (Бакта өскөн алмалар, огороддо өскөн алмалар тартылган сүрөттү көргөзөт).

-Кана, балдар бул сүрөттөн эмнени көрүп турасыңар? (Балдар өзүлөрүнүн оюн айтышат). Сүрөт боюнча аңгеме бүткөндөн кийин жашылча-жемиштер жөнүндө табышмактарды, макалдарды, ырларды айтып беришет. 

-Эми, балдар силер мага «а» тыбышы катышкан сөздөрү атагыла, мен силерди көп нерселерди көргөзүп, айтып бердим (Анар, апа,…). Кана «а» деп айтып көргүлө, эриндерибиз кандай абалга келди? Ар бир аталган сөздөгү «а» тыбышы кайталанылат.

-Бүгүн баарыбыз жакшы иштедик, көп сөздөрдү үйрөндүк. Өзгөчө силер, балдар, азаматсыңар!

